
В А Т А Н  У Ч У Н ,  М И Л Л А Т 

27 июнь – Матбуот ва оммавий ахборот  

27 июнь – Матбуот ва оммавий ахборот  

воситалари ходимлари куни

муносабати била
н Тадбиркорлар в

а ишбилармонлар ҳаракати
 – Ўзбекистон Либерал-демократик партия

си соҳа вакилл
арини самимий муборакбод этад

и! 

Демократик қадрия
тларни мустаҳкамлаш, фуқаролик жамиятини ривожлантириш ва давлат бош

қарувида очиқл
икни таъминлашда  

оммавий ахборот в
оситаларининг 

ўрни беқиёс. Х
усусан, партия

 фаолияти, унинг
 дастури ва ғоя

лари мазмун-моҳиятини кенг 
 

жамоатчиликка хол
ис  ва тезкор е

тказиш, аҳоли мурожаатлари ҳамда долзарб  муаммоларни ёритиш
да фидокорона меҳнат қилаётга

н барча  

журналистлар меҳнатини ғоят 
қадрлаймиз!

ЯНГИ  ЎЗБЕКИСТОННИНГ ЯНГИ  ЎЗБЕКИСТОННИНГ 
ЯНГИ  ИМКОНИЯТЛАРИЯНГИ  ИМКОНИЯТЛАРИ

ИНВЕСТИЦИЯВИЙ ЖОЗИБАДОРЛИКДАН 

ИҚТИСОДИЙ ЕТАКЧИЛИК САРИ:

ЮРАКЛАРГА 
ЙЎЛ 

ТОПИЛЯПТИ

O‘zLiDeP раисига 
Япониядан мактуб

66

22

44

иқтисодий ўсишнинг қуйи бўғиндаги 
драйвери

БЕДОР  
ЎЗБЕКИСТОН,  
УМИДВОР  
ЎЗБЕКИСТОН!

33

Ҳурматли Актам Хаитов 
жаноблари!

Яқинда Ўзбекистонга амалга 
оширган ташрифимиз чоғида менга 
ва делегациямизга кўрсатилган юксак 
даражадаги меҳмондўстлик, шунинг­
дек, йўллаган самимий мактубингиз 
учун чексиз миннатдорлигимни изҳор 
этиш мақсадида ушбу хатни йўллаяп­
ман. Учрашувимиз менда ҳам жуда 
чуқур ва унутилмас таассурот қолдир­
ди, илиқ сўзларингиздан ғоятда хур­
санд бўлдим.

Айниқса, Япония Либерал-демок­
ратик партияси ва Ўзбекистон Либе­
рал-демократик партияси ўртасида 
3 май куни ҳамкорлик меморандуми 
муваффақиятли имзоланганидан жуда 
мамнунман. Ушбу тарихий воқеа Ўзбе­
кистон халқи ва партия тарафдорлари 
орасида ижобий муносабат уйғотгани­
ни эшитиш мен учун катта қувончдир.

Мазкур келишув ўзаро ҳурмат, 
ишонч ва стратегик шерикликка асос­
ланган Ўзбекистон – Япония муноса­
батларини янада мустаҳкамлаш йўли­
даги муҳим бурилиш нуқтаси бўлгани 
ҳақидаги фикрингизга тўлиқ қўши­
ламан. Партияларимиз ҳамкорликда 
икки давлат ўртасидаги кўп қиррали 

алоқаларни янада ривожлантиришга 
хизмат қиладиган салмоқли ва сама­
рали қўшма лойиҳаларни амалга оши­
ришига ишончим комил. 

Менинг самимий саломимни 
ва энг эзгу тилакларимни партиян­
гиз раҳбарияти ҳамда аъзоларига, 
шунингдек, Ўзбекистон халқига етка­
зишингизни сўрайман.

Партияларимиз ўртасидаги мус­
таҳкам шерикликни ривожлантириш 

йўлида сиз билан яқиндан ҳамкорлик 
қилишни асдойдил кутиб қоламан.

Самимият ила,

КОНО Таро,
Япония Вакиллар палатаси 
депутати, Япония Либерал-
демократик партиясининг 
Халқаро бюроси 
бош директори

МАҲАЛЛА БАНКИРИ

44

ЮРАКЛАРГА ЙЎЛ ТОПИЛЯПТИ

ҲАР ҚАНДАЙ 
МУАММОНИНГ ЕЧИМИ 

ҚУЙИДА

НАМАНГАНДА ИСЛОҲОТЛАР

ЖАРАЁН
МУНОСАБАТ

Маъруфжон РАҲМОНОВ, 
Олий Мажлис Қонунчилик палатаси 
депутати, O‘zLiDeP фракцияси аъзоси

Президентимиз Шавкат Мирзиёевнинг Наманган вилоятига 
ташрифи нафақат ҳудуднинг бугунги ҳолати таҳлили, балки яқин 
ва узоқ истиқболдаги ривожланиш стратегиясини белгилаб берган 
муҳим сиёсий воқеа бўлди. Ташриф давомида рақамли бошқарув, 
саноат, инвестиция, экспорт, қишлоқ хўжалиги, аҳоли бандлиги, 
таълим, инфратузилма ва соғлиқни сақлаш соҳаларида қўйилган аниқ 
вазифалар давлат сиёсатида натижадорлик ва манзилли ёндашув 
устувор эканини яна бир бор намоён этди.

“ХАЛҚ БИЛАН БИРГА”

Жиззах

Бизнес сабоқлари: маҳорат дарси
Лойиҳа доирасида Дўстлик туманида ҳам самарали ишлар амалга оши-

рилмоқда. Бу ерда ўз бизнесини бошлаш иштиёқида бўлган йигит-қизлар учун 
маҳорат дарси ташкил этилди. Тадбир доирасида Мевазор маҳалласи ёшлари 
тадбиркор Абдусамад Мамараимов томонидан ташкил этилган “Сиҳат шифо” 
сузиш маскани фаолияти билан яқиндан танишишди.

Бугунги кунда 9 нафар кишини доимий иш билан таъминлаган, кунига 50 
нафар мижозга хизмат кўрсатиш қувватига эга ушбу масканда замонавий фи-
зиотерапия хизматлари ҳам йўлга қўйилган. Маҳорат дарси давомида ёш тад-
биркор тенгдошларига бизнесни бошлаш, молиявий саводхонлик, юзага кела-
диган тўсиқларни енгиб ўтиш ва ишни тўғри юритиш бўйича ўз тажрибаларини 
ўртоқлашди.

Саломатлик – энг олий неъмат

Чекка ҳудудларда истиқомат қилувчи хотин-қизларни бепул тиббий 
кўрикдан ўтказишга қаратилаётган эътибор қишлоқ аёлларини, айниқса, мам-
нун қилмоқда.

Дўстлик туманидаги Саритепа маҳалласида ташкил этилган тиббий кўрик-
ка вилоятнинг тажрибали шифокорлари жалб этилди. Вилоят марказидан 
йўлга чиққан мобиль лаборатория ёрдамида кам таъминланган ва ижтимоий 
ҳимояга муҳтож 80 нафардан ортиқ хотин-қиз кардиолог, терапевт, онколог, 
гинеколог, окулист, невропатолог ва стоматолог каби малакали мутахассис-
лар кўригидан ўтказилди.

Худди шундай хайрли тадбир Зарбдор туманининг Шарқ юлдузи маҳалла-
сида ҳам давом эттирилди. Бу ерда 100 нафардан зиёд эҳтиёжманд аёл тиббий 
кўрикка жалб этилди. Текширувлар давомида саломатлигида нуқсон аниқлан-
ган хотин-қизларга зарур даволаниш тавсиялари берилди. Шунингдек, шифо-
корлар аҳоли ўртасида соғлом турмуш тарзи, тўғри овқатланиш ва спортнинг 
аҳамияти ҳақида тушунтириш ишларини олиб бордилар.

“Юракка йўл” акцияси
Айнан шу маҳаллада ташкил этилган “Юракка йўл” акцияси хайрли саъй-

ҳаракатларнинг узвий давоми бўлди. Партия фаоллари ва депутатлар ҳудудда-
ги ижтимоий ҳимояга муҳтож оилалар, хусусан, Назар Алманов ва Юлдуз Сай-
далиеванинг хонадонига боришиб, уларнинг яшаш шароитлари ва соғлиғидан 
хабар олдилар. Мулоқот давомида фуқароларни қийнаётган муаммолар ечими 
депутатлар назоратига олинди ҳамда уларга ҳомийларнинг хайрия ёрдамлари 
топширилди.

Хулоса ўрнида айтиш мумкинки, Жиззахда партия фаоллари, депутат-
лар ва ҳамкор ташкилотлар томонидан амалга оширилаётган бу каби тизим-
ли ишлар одамларнинг эртанги кунга бўлган ишончини янада мустаҳкамлашга 
хизмат қилмоқда.

Баҳром МИРЗАҚОБИЛОВ,
“XXI asr” мухбири

Хоразм
Сайёр қабул – муаммоларга  

амалий ечим майдони

Янги Ўзбекистонда давлат сиёсатининг бош мезони – инсон қадрини 
улуғлаш ва халқ розилигига эришишдан иборат. Бу жараёнда аҳолининг дарду 
ташвишларини эшитиш ва уларга жойида тизимли ечим топиш энг самарали 
усул ҳисобланади. O‘zLiDePнинг “Халқ билан бирга” умуммиллий дастури дои-
расида Хоразм вилоятининг Урганч шаҳрида ташкил этилган навбатдаги сайёр 
қабул ҳам айнан ана шундай очиқ мулоқот ва амалий натижалар майдонига 
айланди.

Депутатлар, партия фаоллари, мутасадди ташкилотлар ва идоралар раҳ-
барлари ҳамда кенг жамоатчилик вакиллари иштирок этган ушбу қабулда ҳар 
бир мурожаат ортида инсон тақдири тургани инобатга олиниб, масалаларга 
алоҳида эътибор қаратилди.

Мулоқот давомида фуқаролар томонидан кўтарилган масалаларнинг асо-
сий қисми ижтимоий-иқтисодий соҳалар билан боғлиқ бўлди. Жумладан, ички 
йўлларни таъмирлаш, аҳоли бандлигини таъминлаш, ижтимоий ёрдам ва на-
фақалар тайинлаш ҳамда коммунал хизматлар сифатини яхшилаш каби маса-
лалар юзасидан кўплаб мурожаат келиб тушди. Шунингдек, тадбиркорликни 
ривожлантириш, имтиёзли кредитлар ажратиш, ер ва кадастр билан боғлиқ 
муаммоларни ҳал этиш, ёшлар ҳамда хотин-қизларни касб-ҳунарга ўқитиш 
бўйича муҳим ташаббуслар илгари сурилди.

Тадбирда 145 нафарга яқин фуқаро иштирок этиб, қарийб 60 мурожа-
ат тингланди. Уларнинг ярмидан кўпи шу жойнинг ўзида ижобий ҳал этилга-
ни сайёр қабулнинг юқори самарадорлигини яққол намоён этди. Вақт ва қў-
шимча ўрганиш талаб қиладиган масалалар юзасидан масъул ташкилотларга 
аниқ топшириқлар берилиб, ижроси партия назоратига олинди. Шунингдек, 34 
та мурожаат бўйича фуқароларга атрофлича ҳуқуқий тушунтириш ва амалий 
маслаҳатлар берилди.

Сайёр қабулнинг энг аҳамиятли жиҳатларидан бири – аҳолининг ижтимо-
ий ҳимояга муҳтож қатламини қўллаб-қувватлашга қаратилган хайрли тадбир-
лар бўлди. Хусусан, партиянинг “Умид” акцияси доирасида 9 нафар эҳтиёж-
манд оилага кундалик турмуш шароитини яхшилаш ва ҳаёт сифатини ошириш 
мақсадида замонавий маиший техника воситалари топширилди.

Кўрсатилган амалий кўмакдан боши кўкка етган Урганч шаҳридаги Янги 
Ўзбекистон маҳалласида яшовчи Насиба Аҳмедова ўз қувончини шундай изҳор 
қилди:

– Уй шароитида турли пишириқлар тайёрлаб, оилам даромадига ҳисса қў-
шиб келаман. Аммо фаолиятимни кенгайтириш учун замонавий печкага жуда 
эҳтиёжим бор эди. Сайёр қабулда шу масала билан мурожаат қилгандим, му-
аммо жойида ижобий ҳал этилиб, янги печка топширилди. Бу мен учун катта 
имконият ва рағбат бўлди. Энди ишлаб чиқаришни кўпайтириб, даромадимни 
янада ошираман.

Урганч шаҳрида ўтказилган мазкур сайёр қабул партиянинг халқ ичига 
чуқурроқ кириб бораётгани, одамларнинг муаммоларини тинглаб, уларга ама-
лий ечим топаётганининг навбатдаги ифодаси бўлди. Бу каби тизимли тадбир-
лар аҳолининг партия ва депутатларга бўлган ишончини янада мустаҳкамлаш-
га хизмат қилмоқда.

O‘zLiDeP Хоразм вилояти кенгаши  
матбуот хизмати

БУГУН ИЖТИМОИЙ ДАВЛАТ ҚУРИШНИНГ ЭНГ САМАРАЛИ ФОРМУЛАСИ – ХАЛҚ ИЧИГА КИРИШ, ҲАР БИР МАҲАЛЛА ВА ХОНАДОН МУАММОСИНИ ЖОЙИДА ҲАЛ ЭТИШДАН ИБОРАТ БЎЛИБ ҚОЛДИ.  
O‘zLiDePНИНГ  “ХАЛҚ БИЛАН БИРГА” УМУМИЛЛИЙ ЛОЙИҲАСИ АЙНИ ШУ МАҚСАДГА ХИЗМАТ ҚИЛМОҚДА. МАҲАЛЛАБАЙ ТИЗИМИ АСОСИДА  

ТАШКИЛ ЭТИЛАЁТГАН ТАДБИРЛАР БУ ГАЛ ҲАМ АҲОЛИ ФАРОВОНЛИГИ, СОҒЛИҒИ ВА БАНДЛИГИНИ ТАЪМИНЛАШДА ЎЗИГА ХОС КЎПРИК ВАЗИФАСИНИ ЎТАДИ.

Айниқса, Наманганда “ақлли” ва-
зиятлар маркази ҳамда “Маҳалла ах-
борот ва хизмат маркази”ни ташкил 
этиш ташаббуси давлат хизматларини 
аҳолига янада яқинлаштириш, бошқа-
рувни замонавий рақамли технология
лар асосида йўлга қўйишга хизмат 
қилади. Маҳаллаларда 980 турдаги 
хизматларни “ягона дарча” тамойили 
асосида кўрсатиш режаси фуқаролар 
учун вақт ва ортиқча сарф-харажат-
ларни камайтириш билан бирга, давлат 
идоралари фаолиятининг шаффоф
лиги ва самарадорлигини оширади.

Президентимиз томонидан 14 та 
“ақл маркази”ни ишга тушириш орқа-
ли ҳудудларни илмий ёндашув асо-
сида ривожлантириш вазифасининг 
қўйилиши алоҳида аҳамиятга эга. Эн-
диликда ҳар бир туманнинг иқтисодий 
салоҳияти, инвестиция имкониятлари, 
меҳнат унумдорлиги ва қўшимча қий-
мат занжирлари чуқур таҳлил этилиб, 
қарорлар илмий асосда қабул қили-
нади. Бу эса ресурслардан оқилона 
фойдаланиш ва ҳудудлар рақобат-
бардошлигини оширишга кўмаклаша-
ди.

Сўнгги йилларда Наманганда са-
ноат ҳажмининг 4,6 триллион сўмдан 
40 триллион сўмга етгани улкан на-
тижадир. Бироқ, Президентимиз бу 
билан чекланиб қолмасдан, машина-
созлик, металлургия, енгил саноат, 

хизматлар соҳаси ва янги иқтисодиёт 
йўналишларини вилоят тараққиёти-
нинг асосий драйверларига айланти-
риш вазифасини белгилаб берди. Бу 
эса юқори қўшимча қиймат яратади-
ган янги ишлаб чиқаришлар, янги иш 
ўринлари ва экспорт ҳажмининг орти-
шига замин яратади.

Тадбиркорликни қўллаб-қувват-
лашга қаратилган 4,5 триллион сўм-
лик бюджет маблағлари ҳамда кичик 
ва ўрта бизнес учун ажратилаётган 6,5 
триллион сўмлик ресурслар иқтисо-
дий фаолликни кучайтиришда муҳим 
омил бўлади. Мазкур маблағлар янги 
лойиҳаларни амалга ошириш, хусусий 
секторни ривожлантириш ва аҳоли 
даромадларини оширишга хизмат қи-
лади.

Аҳоли бандлиги ва камбағал-
ликни қисқартириш масалалари ҳам 
ташриф кун тартибининг маркази-
да бўлди. Йил якунига қадар 80 минг 
аҳолини доимий иш билан таъминлаш, 
314 минг фуқаронинг даромадини 
ошириш ва 21 минг оилани камбағал-
ликдан чиқариш бўйича белгиланган 
вазифалар ижтимоий сиёсатнинг аниқ 
натижага қаратилганини кўрсатади. 

Қишлоқ хўжалигида Косонсой ва 
Поп туманлари мисолида белгиланган 
янги лойиҳалар ер ресурсларидан са-
марали фойдаланиш, чорвачиликни 
ривожлантириш ва органик боғдор-

чиликни кенгайтириш орқали қишлоқ 
аҳолиси даромадларини оширишга 
хизмат қилади. Айниқса, адир ерлар-
да саноатлашган боғлар барпо этиш 
ташаббуси экспортбоп маҳсулотлар 
етиштириш имкониятларини кенгай-
тиради.

Президентимиз ёшларни замо-
навий касбларга ўқитиш масаласи-
га ҳам алоҳида эътибор қаратди. 
Халқаро стандартларга мос хусусий 
ўқув-баҳолаш марказларини ташкил 
этиш ва 20 минг нафар ёшни ўқитиш 
вазифаси меҳнат бозори талаблари-
га мос малакали кадрлар тайёрлашда 
муҳим аҳамият касб этади. Бу орқа-
ли ёшларнинг бандлиги таъминланиб, 
улар ўртасидаги рақобатбардошлик 
ошади.

Инвестиция ва экспорт соҳаси-
да белгиланган вазифалар ҳам кат-
та аҳамиятга эга. Бу йил 5 миллиард 
долларлик инвестиция жалб қилиш 
ва экспортни 1,2 миллиард долларга 
етказиш режаси Наманган иқтисо-
диётининг халқаро интеграциясини 
янада кучайтиради. “Ягона экспорт 
экотизими”ни айнан Наманган мисо-
лида жорий этиш эса маҳаллий ишлаб 
чиқарувчилар учун ташқи бозорларга 
чиқиш жараёнларини сезиларли да-
ражада енгиллаштиради.

Инфратузилма лойиҳалари ҳам 
аҳоли турмуш сифатига бевосита таъ-
сир кўрсатади. Ичимлик суви ва кана-
лизация тармоқларини кенгайтириш, 
“Пунган – Наманган” автомобиль йў-
лини реконструкция қилиш, жамоат 
транспортини замонавий автобус ва 
электробуслар билан янгилаш каби 
ишлар ҳудуднинг инвестициявий жо-
зибадорлигини ошириш билан бирга, 
фуқаролар учун янада қулай яшаш 
муҳитини яратади.

Наманган вилоятидан парла-
ментга сайланган депутат сифатида 
Президентимиз томонидан белгилан-
ган вазифаларнинг тўлиқ ва сифат-
ли ижросини таъминлаш, қонунчилик 
асосларини мустаҳкамлаш ҳамда пар-
ламент назорати орқали амалий нати-
жадорликка эришиш устувор мақсад-
ларимиздан бири бўлиб қолади. 

Энг муҳими, давлат раҳбари 
ташрифи Наманган учун янги лой-
иҳалар ва инвестициялар манбаи 
бўлиш билан чекланмай, ҳудудни 
инновацион, рақамли ва инсон капи-
талига таянган тараққиёт модели асо-
сида ривожлантиришнинг мустаҳкам 
пойдеворини яратди. Бу эса Янги 
Ўзбекистонни барпо этиш йўлида На-
манган вилоятининг ўрни ва салоҳи-
яти янада юксалишини таъминлайди.

“Халқ билан бирга” 
умуммиллий дастури 
доирасида жойларда 
аҳоли билан ўтказилаётган 
учрашувларда 
кўтарилаётган долзарб 
муаммоларни депутатлар, 
партия фаоллари ҳамда 
масъул идоралар 
вакиллари иштирокида 
дастлабки тарзда муҳокама 
қилиш амалиёти изчил 
равишда йўлга қўйилган.

Навбатдаги очиқ ва самимий 
мулоқот O‘zLiDeP Сиёсий Кен-
гаши Ижроия қўмитаси раиси, 
Олий Мажлис Қонунчилик пала-
тасидаги партия фракцияси раҳ-
бари Актам Хаитов иштирокида 
Янги Наманган туманида жойлаш-
ган “DENTAFILL PLUS” корхонаси 
қошидаги бошланғич партия таш-
килотида бўлиб ўтди.

Учрашув давомида фуқаро-
лар мурожаатларини жойида ўр-
ганиш, кўтарилган муаммоларни 
чуқур таҳлил қилиш ҳамда улар-
нинг самарали ечими бўйича аниқ 
ва амалий чора-тадбирларни бел-
гилаш масалалари атрофлича 

муҳокама этилди. Энг муҳими, ҳар 
бир мурожаат ижросини қатъий 
назоратга олиш ва натижадорлик-
ка эришиш масаласига алоҳида 
эътибор қаратилмоқда.

– Ўз номига муносиб бўлган 
“Халқ билан бирга” умуммиллий 
дастури замирида энг муҳим ҳа­
ётий вазифалар, яъни одамлар­
нинг қувонч-ташвишларига шерик 
бўлиш баробарида уларни қий­
наётган айрим муаммоларга аниқ 
ва самарали ечим топиш мақсади 
мужассам, – деди партия раҳбари. 
– Асосийси, жамоатчилик назора­
тига оид бой тажрибаларни барча 
ҳудудларда кенг жорий этиш орқа­
ли партиямизнинг халқ орасидаги 
нуфузини янада мустаҳкамлашда, 
аввало, қуйи бўғинлар, маҳаллий 
кенгаш депутатлари, фидойи ин­
сонлар фаоллик кўрсатишлари ло­
зим.

Учрашув ошкора, самимий 
руҳда ўтгани учун ҳам савол-жа-
вобларга бой бўлди.

O‘zLiDeP Наманган вилоят 
кенгаши матбуот хизмати

эканини O‘zLiDeP раҳбари Янги Наманган туманидаги 
БПТда кечган мулоқотда қайта-қайта таъкидлади

янги суръат ва янги сифат босқичига чиқмоқда

Жаҳон иқтисодиёти тараққиёти тарихи шуни кўрсатадики, давлатларнинг 
иқтисодий қудрати табиий ресурслар ёки географик имкониятлар билан эмас, 
аввало, капитални жалб қилиш ва уни самарали бошқариш қобилияти билан 
белгиланади. Табиий бойликлар муҳим омил, албатта. Аммо XXI асрнинг 
иккинчи чорагига келиб, иқтисодий рақобатнинг мазмуни тубдан ўзгарди. Бугун 
мамлакатлар нефть, газ ёки олтин учун эмас, балки инвестиция, технология, 
инновация ва инсон капитали учун рақобатлашмоқда.

Шу нуқтаи назардан қараганда, Тошкент-
да бўлиб ўтган Бешинчи халқаро инвестиция 
форуми Ўзбекистоннинг халқаро иқтисодий 
макондаги ўрни ва келажак тараққиёт страте-
гиясини намоён эта олган муҳим воқеа сифа-
тида қадрлидир.

Кўпинча инвестиция форумлари ҳақи-
да сўз кетганда, одатдагидек, эътибор мар-
казида имзоланган битимлар ҳажми туради. 
Миллиардлаб долларлик келишувлар, ўнлаб 
мамлакатлардан ташриф буюрган делегация-
лар, юзлаб инвесторлар ва бизнес вакиллари 
иштирок этгани ҳақидаги маълумотлар кўпчи-
лик учун асосий кўрсаткич ҳисобланади. Асли-
да-чи?

Аввало, иқтисодий нуқтаи назардан қа-
раганда, форумнинг ҳақиқий аҳамияти бошқа 
мезон билан ўлчанади. Яъни бу анжуман мам-
лакатимиз иқтисодиётининг сифат жиҳатидан 
ўзгаришига қандай таъсир кўрсатади? Айнан 
ушбу саволга жавоб излаш форум моҳиятини 
англаш имконини беради.

Сўнгги йилларда жаҳон иқтисодиётида 
капитал ҳаракатининг табиати сезиларли да-
ражада ўзгарди. Инвесторлар бугун нафақат 
солиқ имтиёзлари ёки арзон ишчи кучига, бал-
ки сиёсий барқарорлик, ҳуқуқий кафолатлар, 
бозор сиғими, инфратузилма ҳолати, давлат 
бошқаруви сифати ва кадрлар салоҳияти каби 
омилларга ҳам жиддий эътибор қаратмоқда. 
Шу боис инвестициялар учун рақобат мамла-
катлар ўртасидаги энг кескин рақобат шакл-
ларидан бирига айланди.

Бундай шароитда юртимизнинг халқаро 
инвестиция харитасидаги мавқеи сезилар-
ли даражада мустаҳкамланаётгани тасодиф 
эмас. Кейинги йилларда амалга оширил-
ган иқтисодий ислоҳотлар, ташқи иқтисодий 
алоқаларнинг кенгайиши, хусусий сектор ро-
лининг ортиши ҳамда инвестиция муҳитини ях-
шилаш бўйича кўрилган чоралар халқаро мо-
лия институтлари ва йирик компанияларнинг 
мамлакатимизга бўлган қизиқишини кучай-
тирди. Тошкент форуми айнан шу жараённинг 
мантиқий натижаси бўлди, десак, янглишмай-
миз.

Тўғри, форум ҳақидаги рақамлар таъсир-
ли кўриниши мумкин. Бироқ унинг асосий аҳа-
мияти статистикада эмас, балки Ўзбекистон 
ҳақидаги халқаро иқтисодий тасаввурнинг ўз-
гариб бораётганидадир.

Яқин йилларгача мамлакатимиз хори-
жий инвесторлар томонидан истиқболли, ам-
мо эҳтиёткорлик билан кузатиладиган бозор 
сифатида қабул қилинар эди. Бугун эса Ўз-
бекистон Марказий Осиёнинг инвестиция ва 
иқтисодий фаоллик марказларидан бири си-
фатида баҳоланмоқда.

Бу ўзгаришнинг бир нечта объектив са-
баблари бор. Аввало, мамлакатимизда иқти-
содиётни либераллаштириш борасида кенг 
кўламли ислоҳотлар амалга оширилди. Дав-
лат ва хусусий сектор ўртасидаги муносабат-
лар янги мазмун билан бойиди. Ташқи иқтисо-
дий сиёсат прагматик хусусият касб этди. Энг 
муҳими, давлатимиз раҳбарининг қатъий сиё-
сий иродаси ва ташаббуслари билан Марказий 
Осиё мамлакатлари ўртасида ўзаро ишонч ва 
иқтисодий ҳамкорликнинг янги муҳити шакл
ланди. Натижада инвестор учун ҳал қилувчи 
аҳамиятга эга бўлган омил – ИШОНЧ пайдо 
бўлди.

Иқтисодиётда ишонч пулдан ҳам қим-
матроқ ресурс ҳисобланади. Сармоядор ҳар 
доим энг юқори даромад келтирадиган мам-
лакатни эмас, балки ўз маблағининг хавфсиз-
лиги таъминланган давлатни танлайди. Шу 
нуқтаи назардан қараганда, форумда халқа-
ро молия институтлари, суверен инвестиция 
фондлари ва трансмиллий корпорациялар 
иштирокининг кенгайиши юртимизга нисбатан 
ишончнинг мустаҳкамланаётганидан далолат 
беради.

Форум материалларини таҳлил қилганда 
яна бир муҳим жиҳат кўзга ташланади. Агар 
аввалги босқичларда хорижий инвестициялар 
асосан хомашё ресурсларини ўзлаштириш 
ёки анъанавий инфратузилма лойиҳаларига 
йўналтирилган бўлса, бу сафар муҳокама қи-
линган ташаббусларнинг катта қисми юқори 
қўшилган қиймат яратадиган соҳаларга тегиш
ли бўлди.

Энергетика, рақамли иқтисодиёт, сунъ-
ий интеллект, маълумотлар марказлари, 
транспорт йўлаклари, инновацион саноат, 
яшил иқтисодиёт ва юқори технологиялар 
форум кун тартибининг марказида бўлди. Бу 
эса иқтисодиётимиз сифат жиҳатидан янги 
босқичга кўтарилаётганидан далолат беради. 
Чунки иқтисодий ўсишнинг дастлабки босқи-
чида инвестициялар ҳажми муҳим аҳамиятга 
эга бўлса, кейинги босқичда инвестициялар 
сифати ҳал қилувчи омилга айланади. Яъни 
мамлакат учун ҳар қандай сармоя эмас, бал-
ки янги технологиялар, янги билимлар ва ян-
ги бозорларга чиқиш имкониятларини олиб 
келувчи сармоя муҳим ҳисобланади. Бешинчи 
Тошкент халқаро инвестиция форумининг энг 
муҳим хусусияти ҳам айнан шунда.

Форум мамлакатимизга маблағ жалб қи-
лиш масаласидан кўра кенгроқ вазифани ҳал 

қилди. У Ўзбекистоннинг келажак иқтисо-
дий модели қандай бўлиши ҳақидаги та-
саввурни намоён қилди.

Муҳими, муҳокама қилинган лойиҳалар-
нинг аксарияти фақат ички бозор эҳтиёжлари 
билан чекланмайди. Уларнинг кўпчилиги бутун 
Марказий Осиё минтақаси учун хизмат қилиш 
имкониятига эга. Бу эса мамлакатимизнинг 
иқтисодий функцияси ўзгариб бораётганини 

англатади.
Мамлакатимиз аста-секин истеъмол бо-

зоридан минтақавий иқтисодий хабга айла-
ниш босқичига кирмоқда. Бу эса ҳар қандай 
давлатга ҳам насиб этавермайдиган тарихий 
имкониятдир.

Ўзбекистоннинг минтақавий иқтисо-
дий марказ сифатида шаклланишида энер-
гетика, логистика ва рақамли иқтисодиёт ҳал 
қилувчи аҳамият касб этади. Шу нуқтаи на-
зардан қараганда, форум доирасида муҳо-
кама қилинган лойиҳаларнинг катта қисми 
мамлакатимизнинг узоқ муддатли иқтисодий 
рақобатбардошлигини таъминлашга қаратил-
гани билан аҳамиятлидир.

Хусусан, энергетика соҳаси форум кун 
тартибининг марказий мавзуларидан бири 
бўлди. Бу бежиз эмас. Чунки иқтисодий ўсиш-
нинг барқарорлиги, аввало, энергия таъмино-
тининг барқарорлигига боғлиқ. Сўнгги йил-
ларда иқтисодиёт, саноат ишлаб чиқариш ва 
аҳоли эҳтиёжларининг ўсиши электр энергия-
сига бўлган талабни кескин оширди. Шу боис 
янги генерация қувватларини яратиш, электр 
тармоқларини модернизация қилиш ҳамда 
қайта тикланувчи энергия манбаларини ри-
вожлантириш иқтисодий сиёсатнинг устувор 
йўналишларидан бирига айланди.

Форум материалларидан кўриниб туриб-
дики, халқаро инвесторларнинг қизиқиши ҳам 
айнан шу соҳаларга қаратилмоқда. Бунинг 
сабаби оддий: энергия таъминоти мустаҳкам 
бўлмаган иқтисодиёт юқори ўсиш суръатла-
рини таъминлай олмайди. Энергетика бугун 
алоҳида тармоқ эмас, балки бутун иқтисоди-
ётнинг таянч инфратузилмасидир. Саноатнинг 
ривожланиши ҳам, рақамли иқтисодиётнинг 
кенгайиши ҳам, хорижий инвестицияларнинг 
оқими ҳам энергия ресурсларининг етарлили-
ги билан узвий боғлиқ.

Айниқса, форумда яшил иқтисодиёт ва 
қайта тикланувчи энергия манбаларига алоҳи-
да эътибор қаратилгани муҳим аҳамиятга эга. 
Дунё иқтисодиётида декарбонизация жараён-
лари кучайиб бораётган бир шароитда эколо-
гик барқарор энергетика тизимини шакллан-
тириш нафақат иқтисодий, балки стратегик 
вазифага айланмоқда. Бу ерда муҳим жиҳат 
шундаки, халқаро инвесторлар энергетика 
соҳасига қисқа муддатли лойиҳа сифатида 
эмас, балки ўнлаб йилларга мўлжалланган 
узоқ муддатли сармоя сифатида қарамоқда. 
Демак, мазкур соҳадаги инвестициялар мам-
лакат иқтисодиётининг келажагига бўлган 
ишончнинг ҳам кўрсаткичи ҳисобланади.

Форумнинг яна бир стратегик аҳамиятга 
эга йўналиши транспорт ва логистика соҳаси 
билан боғлиқ. Географик жойлашувимиз бир 
вақтнинг ўзида ҳам имконият, ҳам чақириқ 
ҳисобланади. Мамлакатимиз денгиз портла-
ридан узоқда жойлашган бўлса-да, Евроосиё 
қитъасидаги ўрни унга муҳим транзит ва ло-
гистика марказига айланиш имконини беради.
Бугун жаҳонда рақобат фақат маҳсулотлар 
ўртасида эмас, балки логистика тизимлари ўр-
тасида ҳам кечмоқда. Қайси мамлакат ташқи 

бозорларга тезроқ, арзонроқ ва ишончлироқ 
чиқиш имконини яратса, ўша мамлакат инвес
тициялар учун жозибадорроқ бўлади.

Шу нуқтаи назардан форумда транспорт 
йўлаклари, темир йўл инфратузилмаси, логис
тика марказлари ва минтақавий транспорт 
алоқаларини кенгайтириш бўйича муҳокама 

қилинган ташаббуслар стратегик аҳамиятга 
эга. Чунки ҳар қандай саноат лойиҳасининг 
рақобатбардошлиги фақат ишлаб чиқариш 
харажатлари билан эмас, балки маҳсулотни 
ташқи бозорларга етказиб бериш харажатла-
ри билан ҳам белгиланади.

Агар мамлакатимиз Марказий Осиёдаги 
муҳим транспорт тугунига айланса, бу фақат 
транзит хизматларидан даромад олиш имко-
нини эмас, балки экспорт салоҳиятини кенгай-
тириш, ишлаб чиқариш харажатларини камай-
тириш ва инвесторлар учун янада қулай муҳит 
яратиш имконини ҳам беради.

Форумда муҳокама қилинган яна бир муҳим 
масала — рақамли иқтисодиёт ва юқори тех-
нологиялар соҳасидаги ҳамкорликдир. Сўнгги 
йилларда жаҳон иқтисодиётида қўшилган қий-
мат яратишнинг асосий манбаи тобора кўпроқ 
билим ва технологияларга кўчмоқда. Агар XX 
асрда иқтисодий қудрат асосан саноат ре-
сурслари билан белгиланган бўлса, XXI асрда 
рақобатбардошлик билим, маълумот ва инно-
вациялар билан белгиланмоқда.

Шу сабабли форумда сунъий интеллект, 
маълумотлар марказлари, рақамли инфрату-
зилма, финтех ва инновацион хизматлар соҳа-
сига қаратилган эътиборни оддий ҳолат сифа-
тида қабул қилиб бўлмайди. Бу мамлакатимиз 
иқтисодиётининг янги босқичга ўтаётганидан 
далолат беради. Энг муҳими, мазкур соҳалар-
га жалб қилинаётган инвестициялар нафақат 
янги объектлар қуришга, балки инсон капита-
ли ривожига ҳам хизмат қилади. Зеро, рақамли 
иқтисодиётнинг асосий бойлиги бинолар ёки 
ускуналар эмас, балки юқори малакали кадр-
лардир. Келажакда мамлакат рақобатбардош
лиги қанча дастурчи, муҳандис, тадқиқотчи ва 
инновацион тадбиркор етишиб чиқиши билан 
белгиланади.

Шу маънода форумда муҳокама қилинган 
рақамли лойиҳаларнинг ҳақиқий самараси ин-
вестиция ҳажмида эмас, балки инсон капита-
ли сифатида намоён бўлади. Бу эса иқтисодий 
ўсишнинг энг барқарор ва узоқ муддатли ман-
баи ҳисобланади.

Бироқ ҳар қандай инвестиция форуми-
нинг муваффақияти унинг ўтказилган куни ёки 
имзоланган битимлар сони билан эмас, балки 
эришилган келишувларнинг ҳаётга қай дара-
жада татбиқ этилиши билан баҳоланади. Шу 
нуқтаи назардан қараганда, Бешинчи Тошкент 
халқаро инвестиция форумининг асосий си-
нови ҳали олдинда. Инвестиция соҳасида бир 
муҳим ҳақиқат бор: меморандум иқтисодий 
натижа эмас. Келишув ҳам иқтисодий натижа 
эмас. Иқтисодий натижа фақат лойиҳа иш-
га тушиб, маҳсулот ишлаб чиқаришни бошла-
ган, хизмат кўрсатиш йўлга қўйилган, экспорт 
ҳажми ошган ва янги иш ўринлари яратилган 
пайтда пайдо бўлади. Шунинг учун ҳар қандай 
форумнинг ҳақиқий самараси вақт синовидан 
ўтади.

Бугун имзоланган ҳужжатлар эртага қу-
рилиш майдонларига айланиши керак. Қури-
лиш майдонлари янги корхоналарга айланиши 

лозим. Корхоналар эса қўшилган қиймат яра-
тадиган маҳсулотлар ишлаб чиқариши, экс-
портни кўпайтириши ва аҳоли даромадларини 
ошириши керак. Ана шундагина инвестиция 
иқтисодий ўсиш омилига айланади. Бу жара-
ёнда давлат бошқаруви сифати ҳал қилувчи 
аҳамият касб этади. Кўпинча инвестициялар-
ни жалб қилиш масаласига катта эътибор қа-
ратилади. Ваҳоланки, инвестицияларни куза-
тиб бориш, лойиҳаларни мувофиқлаштириш 
ва инвесторлар билан ишлаш тизими ундан 
ҳам муҳим аҳамиятга эга. Чунки инвестор-
ни мамлакатга олиб келиш жараённинг ярми, 
холос. Уни лойиҳани муваффақиятли амалга 
оширишгача кузатиб бориш иккинчи ва кўп 
ҳолларда мураккаброқ босқич ҳисобланади. 
Айниқса, бугунги глобал иқтисодий шароитда 
мазкур вазифанинг аҳамияти янада ортмоқда.

Жаҳон иқтисодиёти юқори ноаниқлик 

даврига кирмоқда. Геосиёсий қарама-қар-
шиликлар кучаймоқда. Савдо чекловлари 
ва тариф тўсиқлари кўпаймоқда. Таъминот 
занжирлари қайта шаклланмоқда. Капитал 
ҳаракати аввалгига нисбатан эҳтиёткор тус 
олмоқда. Бундай шароитда инвестициялар 
учун рақобат янада кескинлашади. Шу са-
бабли форумда эришилган келишувларни 
амалий натижаларга айлантириш мамлака-
тимиз иқтисодий сиёсатининг муҳим вази-
фаларидан бири бўлиб қолади. Мазкур жа-
раёнда Ўзбекистоннинг муҳим устунликлари 
ҳам мавжуд.

Сўнгги йилларда мамлакатимизда шакл-
ланган янги инвестиция муҳити халқаро ҳам-
корлар томонидан ижобий баҳоланмоқда. 
Халқаро молия институтлари билан ҳамкор-
ликнинг кенгайиши, давлат-хусусий шериклик 
механизмларининг ривожланиши, хусусий 
сектор ролининг ортиши ва иқтисодиётнинг 
очиқлиги инвесторлар учун муҳим сигнал бў-
либ хизмат қилмоқда. Бунинг мазмуни аниқ: 
Ўзбекистон глобал иқтисодиёт билан интег
рациялашувнинг янги босқичига кирди!

Иқтисодий тарих тажрибаси шуни кўр-
сатадики, юқори ўсиш суръатларига эришган 
мамлакатларнинг деярли барчаси ташқи капи-
тал, ташқи технология ва ташқи бозорлар би-
лан фаол ҳамкорлик қилган. Япония, Жанубий 
Корея, Сингапур ва Хитой каби давлатларнинг 
тараққиёт тарихи бу фикрни тасдиқлайди. Ҳеч 
бир мамлакат фақат ички ресурслар ҳисоби-
дан юқори иқтисодий ривожланиш даражаси-
га эриша олмаган. Шу маънода Тошкент фо-
руми мамлакатимизнинг жаҳон иқтисодиёти 
билан интеграциялашув жараёнидаги навбат-
даги муҳим босқич бўлди.

Форум материаллари яна бир муҳим тен-
денцияни кўрсатмоқда. Аввалги йилларда ин-
весторларнинг асосий қизиқиши энергетика, 
хомашё ва инфратузилма соҳаларига қаратил-
ган бўлса, бугунги кунда ишлаб чиқариш, қайта 
ишлаш саноати, юқори технологиялар ва хиз-
матлар соҳасига қизиқиш сезиларли даражада 
ортмоқда. Бу иқтисодиётнинг таркибий жиҳат-
дан ўзгариб бораётганидан далолат беради. 
Иқтисодий ривожланишнинг асосий мезонла-
ридан бири ҳам айнан шу ҳисобланади. Чунки 
бойлик ресурслар ҳажми билан эмас, қўшилган 
қиймат даражаси билан ўлчанади.

Масалан, пахта хомашёси маълум бир 
қиймат яратади. Уни қайта ишлаш натижасида 
ҳосил бўлган маҳсулот эса бир неча баробар 
кўпроқ қиймат яратади. Тайёр саноат маҳсуло-
ти эса янада юқори иқтисодий самара беради.
Форум доирасида муҳокама қилинган кўплаб 
лойиҳалар айнан қўшилган қиймат занжирла-
рини чуқурлаштиришга қаратилгани билан аҳа-
миятлидир. Бу мамлакатимизнинг фақат ресурс 
етказиб берувчи эмас, балки юқори технология-
ли маҳсулотлар ишлаб чиқарувчи иқтисодиётга 
айланиш мақсадини кўрсатади. Натижада экс-
порт таркиби диверсификацияланади, ташқи 
бозорларга қарамлик камаяди ва миллий 
иқтисодиётнинг ташқи шокларга бардошлили-

ги ортади.
Форумнинг ижтимоий аҳамияти ҳам кам 

эмас. Чунки ҳар қандай инвестициянинг яку-
ний мақсади инсон фаровонлигини таъмин-
лашдан иборат. Инвестициялар янги корхо-
наларни барпо этади. Янги корхоналар иш 
ўринлари яратади. Иш ўринлари аҳоли даро-
мадларини оширади. Даромадларнинг ортиши 
ички талабни кенгайтиради. Ички талаб эса 
иқтисодий фаолликнинг ўсишига хизмат қи-
лади. Шундай қилиб, инвестиция иқтисодиёт-
нинг барча бўғинлари бўйлаб мультипликатив 
таъсир кўрсатади. Бу таъсир нафақат ялпи 
ички маҳсулот кўрсаткичларида, балки аҳоли-
нинг кундалик ҳаётида ҳам намоён бўлади. Ас-
лида, форумнинг энг муҳим натижаларини ай-
нан шу нуқтаи назардан баҳолаш лозим. Чунки 
иқтисодий сиёсатнинг пировард мақсади ста-
тистик кўрсаткичларни яхшилаш эмас, балки 
инсон капиталини ривожлантириш ва аҳоли 
турмуш даражасини юксалтиришдан иборат.

Тошкент халқаро инвестиция форумининг 
аҳамиятини баҳолашда фақат имзоланган би-
тимлар ҳажми ёки иштирокчилар сонига тая-
ниб хулоса чиқариш тўғри бўлмайди. Бундай 
йирик анжуманларнинг ҳақиқий қиймати улар 
мамлакат иқтисодиётининг қайси йўналишда 
ҳаракатланаётганини қанчалик аниқ намоён 
қилиб бериши билан белгиланади. Шу нуқтаи 
назардан қараганда, Бешинчи Тошкент халқа-
ро инвестиция форуми иқтисодиётимиз учун 
муҳим бурилиш нуқталаридан бири бўлди, 
дейиш мумкин.

Форум мамлакатимизнинг бугунги иқти-
содий ҳолатини эмас, балки эртанги иқтисо-
дий қиёфасини намоён қилди. Унда муҳокама 
қилинган ташаббуслар ва келишувларнинг ак-
сарияти бир ёки икки йиллик эмас, балки ўн 
йилликлар давомида самара бериши мумкин 
бўлган стратегик йўналишларга қаратилгани 
билан аҳамиятлидир. Энергетикадан тортиб, 
рақамли иқтисодиётгача, логистикадан тор-
тиб, сунъий интеллектгача, саноат коопера-
циясидан тортиб, яшил иқтисодиётгача бўлган 
соҳалар форум кун тартибининг марказида 
бўлди. Бу эса мамлакатимиз иқтисодий сиё-
сатининг устувор йўналишлари аниқ белгилаб 
олинганини кўрсатади.

Оддий ҳақиқат шу: ушбу нуфузли форум-
нинг энг катта натижаси миллиардлаб дол-
ларлик келишувларда эмас. Асосий натижа 
юртимиз ҳақидаги халқаро иқтисодий та-
саввурнинг ўзгарганида! Сўнгги йилларда 
мамлакатимизга нисбатан шаклланаётган му-
носабат сифат жиҳатидан янги босқичга кўта-
рилмоқда. Бугун Ўзбекистон хорижий сармо-
яга эҳтиёж сезаётган бозор сифатида эмас, 
балки глобал капитал учун истиқболли ҳамкор 
сифатида қабул қилинмоқда. Бу фарқ жуда 
муҳим. Чунки сармоя эҳтиёжни эмас, имко-
ниятни қидиради. Капитал хавф юқори бўлган 
жойга эмас, келажак аниқ кўринадиган макон-
га интилади.

Тошкент форуми ана шу нуқтаи назардан 
халқаро ҳамжамиятнинг иқтисодиётимизга 
нисбатан қарашлари ўзгариб бораётганини 
яна бир бор кўрсатди. Иқтисодий тараққиёт 
тарихида шундай воқеалар бўладики, улар-
нинг аҳамиятини ўша куннинг ўзида баҳолаш 
қийин бўлади. Уларнинг ҳақиқий қиймати йил-
лар ўтиб намоён бўлади. Бизнингча, Бешин-
чи Тошкент халқаро инвестиция форуми ана 
шундай воқеалардан биридир. Чунки мазкур 
тадбир нафақат инвестиция жалб қилиш май-
дони, балки Янги Ўзбекистоннинг иқтисодий 
келажаги қандай бўлиши ҳақидаги халқаро 
мулоқот платформасига айланди.

Энг муҳими, бу мулоқотда Ўзбекистон 
ташаббус кўрсатувчи томон сифатида ишти-
рок этмоқда. Бу эса мамлакатимиз иқтисо-
дий тараққиётнинг янги босқичга кирганидан 
далолат беради. XXI аср иқтисодиётида бой-
лик ерости бойликлари билан эмас, институт-
лар сифати, инсон капитали, технологиялар 
ва ишонч муҳити билан яратилади. Бешинчи 
Тошкент халқаро инвестиция форуми айнан шу 
ишонч муҳити шаклланаётганининг халқаро эъ-
тирофи бўлди.

Хулоса қилиб айтганда, форумнинг 
муҳим жиҳати шуки, Ўзбекистоннинг халқа-
ро иқтисодий нуфузи сифат жиҳатидан ян-
ги босқичга кўтарилганидир. Бугун мамла-
катимиз хорижий сармояга муҳтож давлат 
сифатида эмас, балки глобал капитал учун 
истиқболли ҳамкор сифатида қабул қилин-
моқда. Бу эса ҳар қандай битимдан қиммат
роқ капитал – ишонч капитали демакдир. Бу 
ишонч кейинги йилларда изчил ислоҳотлар, 
самарали давлат бошқаруви, хусусий мулк 
дахлсизлиги ва инвестиция лойиҳаларининг 
юқори ижро интизоми билан мустаҳкамлан-
са, Бешинчи Тошкент халқаро инвестиция 
форуми тарихга Янги Ўзбекистон иқтисодий 
тараққиётининг янги даврини бошлаб берган 
бурилиш нуқтаси сифатида киради.

Нодир ЖУМАЕВ,
Олий Мажлис Қонунчилик палатаси  

депутати, O‘zLiDeP фракцияси аъзоси, 
иқтисодиёт фанлари доктори, профессор.

Ойбек ҚЎШБОҚОВ,
Олий Мажлис Қонунчилик палатаси  

ҳузуридаги Парламент тадқиқотлари  
институтининг Иқтисодий ва ижтимоий 

соҳаларда тадқиқотлар бўлими бошлиғи, 
иқтисодиёт фанлари бўйича  

фалсафа доктори

ЯНГИ ЎЗБЕКИСТОННИНГ ЯНГИ ИМКОНИЯТЛАРИЯНГИ ЎЗБЕКИСТОННИНГ ЯНГИ ИМКОНИЯТЛАРИ
ИНВЕСТИЦИЯВИЙ ЖОЗИБАДОРЛИКДАН ИҚТИСОДИЙ ЕТАКЧИЛИК САРИ:ИНВЕСТИЦИЯВИЙ ЖОЗИБАДОРЛИКДАН ИҚТИСОДИЙ ЕТАКЧИЛИК САРИ:

ИҚТИСОДИЙ ЎСИШНИНГ ҚУЙИ БЎҒИНДАГИ 
ДРАЙВЕРИ

Муаммоларни марказда муҳокама қилиш эмас, балки жойининг ўзида аниқ 
ечимини топиш жоиз. Шу тамойил асосида вужудга келган маҳаллабай ишлаш 
тизими давлат бошқарувида инсон манфаатини марказий ўринга чиқарган янги 
ёндашув сифатида намоён бўлмоқда.

ИСЛОҲОТ ВА САМАРА

ФАОЛИЯТ

Янги Ўзбекистонда 
ёшларни ҳар томонлама 
қўллаб-қувватлаш, 
уларнинг билим 
олиши, касб-ҳунар 
эгаллаши, муносиб иш 
ўрнига эга бўлиши ва 
ўз салоҳиятини тўла 
намоён этиши учун кенг 
кўламли ислоҳотлар 
амалга оширилмоқда. 

Бу борада Қашқадарё 
вилоятининг Чироқчи ва Ни-
шон туманларида амалга 
оширилаётган хайрли ишлар 
таҳсинга лойиқ. Бир ҳудудда 
ёшлар бандлигини таъмин-
лаш ва уларнинг келажагини 
кафолатлашга қаратилган чо-
ра-тадбирлар муҳокама қи-
линган бўлса, иккинчи ҳудудда 
янги ишлаб чиқариш қувват-
лари ишга туширилиб, юзлаб 
аҳолининг доимий иш билан 
таъминланишига замин яра-
тилмоқда.

Халқ депутатлари Чи-
роқчи туман кенгашидаги 
O‘zLiDeP депутатлик гуруҳи-
нинг навбатдаги йиғилиши-
да Президентимизнинг 2023 
йил 26 апрелдаги “Ёшлар-
нинг бандлигига кўмаклашиш 
ҳамда уларни доимий иш би-
лан таъминлашга оид қўшимча 
чора-тадбирлар тўғрисида”-
ги фармони ижроси юзаси-
дан амалга оширилган ишлар 
атрофлича муҳокама қилинди.
Ёшлар ишлари агентлигининг 
туман бўлими раҳбари Жам-
шид Хурсандовнинг изоҳ бери-
шича, бугунги кунда Чироқчи 
туманида 76 минг 875 нафар 
йигит-қиз рўйхатга олинган. 
Йил бошида ўтказилган ҳатлов 
жараёнида ишсиз деб топил-
ган 531 нафар ёшнинг 314 на-
фари иш билан таъминланган. 
Ўтган йилда тадбиркорликни 
ривожлантириш орқали ёшлар 
бандлигини таъминлаш мақса-
дида 1 862 нафар йигит-қизга 
жами 86 миллиард сўмлик кре-
дит маблағи ажратилган.

Жорий йилда эса мактаб, 
техникум ва олий таълим муас-
сасаларини қарийб олти минг 
битирувчи тамомлаб, меҳнат 
бозорига кириб келади. Улар-
нинг 3 420 нафари таълимнинг 
кейинги босқичларига жалб 
қилиниши режалаштирилган 
бўлса, 2 500 нафарининг банд-
лигини таъминлаш бўйича аниқ 
чоралар белгиланган. Жум-
ладан, 460 нафар битирувчи 
давлат ва хусусий сектор кор-
хоналарига доимий ишга жой-
лаштирилади. Яна 1 250 нафар 
ёшга “Оилавий тадбиркорлик”, 
“Бизнесга биринчи қадам” ва 
“Маҳалла лойиҳаси” дастур-
лари доирасида 33,4 миллиард 
сўмлик имтиёзли кредит ажра-

тилади. 790 нафари хорижий 
тил ва касб-ҳунарга ўқитилиб, 
тартибли меҳнат миграциясига 
йўналтирилади.

Муҳокамалар жараёни-
да депутатлар Фахриддин 
Исмоилов ва Тожибой Бозо-
ров ёшларнинг тадбиркорлик 
билан шуғулланиши учун қў-
шимча имкониятлар яратиш, 
замонавий бизнес лойиҳала-
рини қўллаб-қувватлаш, мо-
лиявий кўмак бериш, ҳуқуқий 
ва иқтисодий билимларини 
ошириш ҳамда уларни ахбо-
рот технологиялари соҳасига 
кенг жалб этиш бўйича амалий 
таклифларни илгари сурди-
лар.

– Ёшлар бандлигини таъ­
минлаш борасидаги режалар 
қоғозда қолиб кетмаслиги ке­
рак, – деди туман кенгашидаги 
O‘zLiDeP депутатлик гуруҳи 
раҳбари Фарҳод Элмуродов. 
– Ҳалигача ишсиз юрган мактаб 
битирувчилари бор. Ваҳолан­
ки, туманимизда бу муаммони 
ҳал қилиш учун ички имкони­
ятлар етарли. Серунум ва сув­
ли ер майдонларини ажратиш, 
чорвачилик, паррандачилик, 
балиқчилик ва асаларичилик­
ни ривожлантириш орқали 

кўплаб ёшларнинг бандлигини 
таъминлаш мумкин. Шунинг­
дек, гиламчилик каби миллий 
ҳунармандчилик йўналишлари­
ни қўллаб-қувватлаш, қизларга 
дастгоҳ ва хомашё харид қи­
лиш учун имтиёзли кредит ва 
субсидиялар бериш мақсадга 
мувофиқ.

***
Ёшлар бандлиги ва 

аҳоли фаровонлигини 
таъминлашга хизмат 
қилаётган амалий ишлар 
Нишон туманида ҳам 
изчил давом этмоқда. 
Бу ерда тадбиркорликни 
ривожлантириш, 
маҳаллий пахта 
хомашёсини қайта 
ишлаш ва экспортбоп 
маҳсулотлар ишлаб 
чиқариш орқали янги 
иш ўринлари яратишга 
алоҳида эътибор 
қаратилмоқда.

O‘zLiDePдан вилоят кен-
гаши депутати, Халқ депу-
татлари Қашқадарё вило-
ят кенгаши раиси Исмигул 
Хушмуродова бошчилигидаги 

ишчи гуруҳ аъзолари Нишон 
туманидаги “DTEX GROUP” 
масъулияти чекланган жамия-
ти фаолияти билан танишди.

Жорий йилнинг 1 апре-
лидан иш бошлаган мазкур 
корхона маҳаллий пахта хом
ашёсини қайта ишлаб, юқо-
ри сифатли ип-калава ишлаб 
чиқармоқда. Лойиҳанинг уму-
мий қиймати 27,2 миллиард 
сўм бўлиб, ишлаб чиқариш 
қуввати йилига 7 800 тоннани 
ташкил этади. Энг муҳими, бу 
ерда 400 нафар хотин-қиз ва 
ёшлар доимий иш билан таъ-
минланди.

Корхона ҳузуридаги бош
ланғич партия ташкилоти фа-
оллари билан бўлган мулоқот-
да маҳсулот сифатини янада 
яхшилаш, ишлаб чиқариш ҳаж-
мини кенгайтириш, мато тўқиш 
ва бўяш корхоналарини таш-
кил этиш бўйича янги лойиҳа-
ларни амалга ошириш юзаси-
дан тавсиялар берилди.

Шунингдек, ишчи гуруҳ 
Шаҳрисабз шаҳрида фаоли-
ят юритаётган “Садо” МЧЖда 
ҳам бўлиб, иш жараёнлари би-
лан танишди. Мазкур корхона-
да 185 нафар хотин-қиз меҳнат 
қилади. Ҳар ойда 125 минг до-
на тикув-трикотаж маҳсулоти 
ишлаб чиқарилиб, Россияга 
экспорт қилинмоқда.

Ўрганишлар давомида 
маҳаллий ишлаб чиқаришни 
ривожлантириш, аҳоли банд
лигини таъминлаш ва экс-
порт ҳажмини кўпайтириш 
ҳудуд иқтисодиётини юксал-
тиришнинг муҳим омили экани 
алоҳида таъкидланди.

Сайфулла ИКРОМОВ, 
“ХХI asr” мухбири

Тадбирда O‘zLiDeP марказий аппарати 
ҳамда вилоят кенгаши вакиллари, депутатлар, 
фермерлар, соҳа мутахассислари қатнашди.

Вилоят фермерлари кенгаши билан ҳам-
корликда ташкил этилган анжуманда  мева-
сабзавотчиликка ихтисослашган туманлардан 
150 га яқин тажрибали ва ёш фермерлар ишти-
рок этди. Қишлоқ хўжалигини модернизация 
қилиш, экспортбоп маҳсулотлар етиштириш, 
фермерларнинг иқтисодий фаоллигини оши-
риш, давлат томонидан яратилаётган имкони-
ят ва имтиёзлар ҳақида атрофлича маълумот 
берилди. Шунингдек, молиявий қўллаб-қув-
ватлаш механизмлари, солиқ имтиёзлари, сув 

ресурсларидан самарали фойдаланиш ва замо-
навий агротехнологияларни жорий этишга оид 
тақдимотлар ўтказилди.

Эътиборлиси, шу куни “Аъзам Азамат агро” 
фермер хўжалиги қошида “Ёш фермерлар мак-
таби” иш бошлади. Ушбу мактаб ёшларга замо-
навий агротехнологиялар, агробизнесни ташкил 
этиш, маркетинг, маҳсулотни қайта ишлаш ва бо-
зорга чиқариш бўйича амалий билим ҳамда кў-
никма беришга хизмат қилади.

O‘zLiDeP Самарқанд вилоят кенгаши  
матбуот хизмати

ЁШЛАРЁШЛАР  КЕЛАДИ ИШГА...КЕЛАДИ ИШГА...

ФЕРМЕРЛАРФЕРМЕРЛАР ТАЖРИБА  ТАЖРИБА 
МАКТАБИ ОЧИЛДИМАКТАБИ ОЧИЛДИ

ЯНА БИТТА ЯНА БИТТА БПТБПТ

САМАРҚАНД 
туманидаги “Аъзам 
Азамат агро” кўп 
тармоқли фермер 
хўжалигида 
Ўзбекистон 
Либерал-
демократик 
партиясининг 
“Халқ билан бирга” 
умуммиллий 
лойиҳаси 
доирасида “Ёш 
фермерлар 
тажриба мактаби” 
мавзусида амалий 
мулоқот ўтказилди.

Ғиждувон туманидаги “Ортиқ 
Дилнавоз” МЧЖга қарашли тикув цехида 
ўтказилган тадбирда партиянинг “Халқ 
билан бирга” умуммиллий дастури, 
хотин-қизлар тадбиркорлигини қўллаб-
қувватлашга қаратилган ташаббус лар 
ва сайловолди дастурида белгиланган 
вазифалар хусусида фикр алмашилди.

Партия фаоли Дилнавоз Саидова раҳбар-
лик қилаётган тикув цехида айни пайтда 150 
нафар хотин-қиз меҳнат қилмоқда. 2024 йилда 
“Агробанк” томонидан ажратилган 200 милли-
он сўмлик имтиёзли кредит ҳисобидан харид 
қилинган 150 та замонавий “JACK” тикув ма-
шинаси самарадорликни оширишга хизмат қил-
моқда. Кунида 3 000 та рўмол ва кўрпа-ёстиқ 
жилдлари, шунингдек, 300-400 та аёллар ли-
бослари тайёрланмоқда.

Тадбир давомида бир гуруҳ ходимлар пар-
тия аъзолигига қабул қилиниб, уларга гувоҳнома-
лар топширилди. Шунингдек, корхона ҳузурида 

O‘zLiDePнинг янги бошланғич партия ташкило-
ти тузилиб, унинг раиси этиб Дилнавоз Саидова 
сайланди. 

O‘zLiDeP Бухоро вилоят кенгаши  
матбуот хизмати

Бу тизимнинг етакчи институционал бўғи-
ни сифатида маҳалла банкири амалиёти шакл
ланди. Унинг вазифаси фақат кредит бериш 
билан чекланмайди, балки аҳоли билан бево-
сита ишлайди, ҳар бир хонадоннинг иқтисо-
дий ҳолатини ўрганади, ишсизлик сабабла-
рини аниқлайди, тадбиркорлик салоҳиятини 
баҳолайди ва шу асосда аниқ молиявий ҳамда 
ижтимоий ечим ишлаб чиқади. У иқтисодиёт 
билан ижтимоий ҳаёт ўртасида ҳал қилувчи 
кўприк вазифасини бажармоқда. Банк амали-
ёти одатда рақамлар ва ҳисоб-китобларга та-
янса, маҳалла банкири инсон ҳаёти, эҳтиёжи 
ва реал имкониятларидан келиб чиқиб қарор 
қабул қилади. Амалиёт шуни кўрсатмоқдаки, 
маҳалла банкири фақат ижрочи эмас, балки 
кичик иқтисодчи ва таҳлилчи ҳамдир. Яъни 
ҳар бир маҳаллада қайси соҳалар реал да-
ромад келтиради, қайси лойиҳалар барқарор 
яшаб кетади – шуларни ҳисоб-китоб асосида 
баҳолайди. 

Мазкур тизимни кучайтириш бугуннинг 
долзарб вазифасидир. Фақат кредит бериш 
эмас, маҳсулотни бозорга чиқариш йўлларини 
ҳам кенгайтириш муҳим. Чунки кўп ҳолларда 
аҳоли маҳсулот ишлаб чиқаради, лекин сотиш 
босқичида қийинчиликка дуч келади. Маҳал-
лий маҳсулот учун шаҳар ва ташқи бозорларга 
йўл очиш масаласи долзарб. Бундан ташқа-

ри, рақамлаштиришни кучайтириш, лойиҳа-
лар, иш ўринлари ва кредитлар ягона рақамли 
платформада реал вақт режимида акс этиши 
тизим шаффофлиги ва самарадорлигини оши-
ради.

Касбга тайёрлаш модели эса кредит жа-
раёни билан параллел равишда ишлаши керак. 
Фақат молиявий ресурс эмас, балки уни сама-
рали ишлата оладиган билим ва кўникмаларни 
яратиш, яхши натижа кўрсатган маҳалла бан-
кири ва жамоаси учун аниқ рағбат бўлиши за-
рур. Бу жараён узлуксиз бўлиб, меҳнат бозори 
доимий янгиланиб бораётгани сабабли маҳал-
ла банкирлари ҳам доимий ҳаракатда фаолият 
юритиши керак.

Ҳаётий мисолларга мурожаат қилайлик: 
пойтахтимизнинг Шайхонтоҳур туманидаги 
Янги Камолон, Чорсу, Илғор ва Шофайзли 
маҳаллаларида амалга оширилган ишлар бу 
тизимнинг натижаларини яққол кўрсатмоқда. 
Қисқа вақт ичида 180 дан ортиқ микролойиҳа 
ишга туширилиб, 360 дан зиёд фуқаронинг до-
имий бандлиги таъминланди. Бу кўрсаткичлар 
юзлаб оилаларнинг доимий даромад манба-
ига эга бўлиши, ижтимоий барқарорликнинг 
янада кучайиши ва ҳудудларда янги иқтисо-
дий муҳит шаклланиши билан изоҳланади. Бу 
жараённинг энг асосий жиҳати – ишсизликка 
тизимли ёндашув йўлга қўйилганидир. Фақат 

иш топиб бериш эмас, балки инсонни иқтисо-
дий фаол субъектга айлантириш асосий мақ-
сад қилиб олинган. Шунинг учун ҳам  “Турон-
банк” томонидан ҳар бир маҳаллада ишсизлар 
алоҳида ҳисобга олинди, уларнинг салоҳия-
ти ўрганилди ва индивидуал тартиб асосида 
ечимлар ишлаб чиқилди.

Масалан, Янги Камолон маҳалласида 
йил бошида 23 нафар ишсиз ва 5 та камбағал 
оила мавжуд эди. Қисқа вақт ичида бу ҳолат 
тўлиқ бартараф этилди. Бунинг учун маҳал-
ланинг ички иқтисодий тузилмаси чуқур таҳ-
лил қилинди. Бўш ер майдонлари аниқланиб, 
уларда хизмат кўрсатиш ва кичик бизнес 
нуқталари ташкил этилди ҳамда янги иқти-
содий муҳит вужудга келди. Мавжуд тад-
биркорлик субъектлари билан ҳамкорлик 
кучайтирилиб, улардаги бўш иш ўринларига 
ишсиз фуқаролар йўналтирилди. Тадбиркор-
ликка қизиқувчилар учун эса имтиёзли мо-
лиялаштириш механизми ишга туширилиб, 
янги бизнес ташаббуслар қўллаб-қувватлан-
ди. Қарабсизки, кичик, аммо жонли экоти-
зим шаклланди. Касб-ҳунарга ўргатиш ҳам 
тизимли йўлга қўйилди. Махсус ўқув курсла-
ри ташкил этилиб, уларда фуқаролар замо-
навий меҳнат бозорида талаб юқори бўлган 
касбларни эгаллашди ва бир марталик эмас, 
балки барқарор даромадга эга бўлишди.

Энг катта иқтисодий таъсир эса хизмат 
кўрсатиш инфратузилмасининг кенгайиши 
билан боғлиқ бўлди. 24 соат фаолият юри-
тувчи савдо ва хизмат кўрсатиш ҳудуди таш-
кил этилиб, 500 та янги иш ўрни яратилди. 
Бу нафақат бандликни оширди, балки маҳал-
ланинг иқтисодий айланмасини бир неча ба-

робар кенгайтирди ва бизнес фаолликни 
кучайтирди. Шундай натижалар яна учта  
маҳаллада ҳам кузатилди. Барча ҳудудлар-
да ишсизлик ва камбағаллик тўлиқ барта-
раф этилди, тадбиркорлик субъектлари со-
ни сезиларли даражада ошди ва янги иш 
ўринлари яратилди. Бу жараёнлар бир мар-
талик акция эмас, балки узлуксиз ишлайди-
ган амалиётга айланди. Чунки меҳнат бозо-
ри доимий янгиланиб боради: ҳар йили янги 
битирувчилар, миграциядан қайтган фуқаро-
лар ва ишини ўзгартирган аҳоли иқтисодий 
жараёнга қўшилади. Шу сабабли маҳалла 
банкири доимий равишда бўш иш ўринлари 
базасини янгилаб боради ва ишбилармонлар 
билан узвий алоқани сақлайди.

Дунё тажрибаси ҳам шуни кўрсатадики, 
молиявий хизматларни жойларга яқинлашти-
риш иқтисодий ривожланишнинг ҳал қилувчи 
омилидир. Масалан, Грамин Банк орқали Банг
ладешда микрокредит тизими йўлга қўйилиб, 
кам даромадли аҳоли тадбиркорликка жалб 
қилинган. Рабобанк эса фермерлар ва кичик 
бизнесни қўллаб-қувватлаш орқали маҳаллий 
иқтисодиётни мустаҳкамлаган. АҚШда эса 
Коммьюнити ривожланиш молия институтла-
ри дастури орқали иқтисодий жиҳатдан заиф 
ҳудудларга капитал оқими таъминланган. Ўз-
бекистон модели эса бу тажрибалардан кенг 
қамровлилиги билан ажралиб туради. Чунки 
бу ерда молиявий тизим маҳалла банкири инс
титути билан уйғун ҳолда ишламоқда. Маҳал-
ла эса халққа энг яқин ижтимоий тузилма си-
фатида ишонч, ҳамжиҳатлик ва ўзаро ёрдам 
муҳитини яратади.

Давлатимиз раҳбари илгари сурган ён-

дашувларда ҳам айнан шу тамойил устувор. 
Давлат органлари аҳоли билан бевосита 
ишлаши, ҳар бир хонадонга кириб бориши ва 
муаммоларни жойида ҳал этиши керак. Хусу-
сан, маҳалла банкири ҳам. Мазкур институт 
бугунги кунда Ўзбекистондаги ислоҳотлар-
нинг асосий амалий драйверларидан бирига 
айланиб улгурган. Оддийгина Шайхонтоҳур 
тумани мисолида бу тизимнинг нафақат 
ишлаётгани, балки реал иқтисодий ва ижти-
моий ўзгаришлар яратаётгани яққол кўриниб 
турибди. Муҳими, бу ёндашув орқали инсон 
қадри амалда таъминланмоқда – ҳар бир иш 
ўрни, тадбиркорлик ташаббуси ва барқарор 
даромад ортида инсон тақдири мужассам.

Фаридун ЭГАМШУКУРОВ,
“Туронбанк” бош мутахассиси

МА²АЛЛА БАНКИРИ

ЎЗБЕКИСТОН  ФЕРМЕРЛАРИ  КЕНГАШИЎЗБЕКИСТОН  ФЕРМЕРЛАРИ  КЕНГАШИ    

фидокорона меҳнати билан миллий журналистикамиз ривожи  фидокорона меҳнати билан миллий журналистикамиз ривожи  
ва тараққиётига улкан ҳисса қўшиб келаётган машаққатли соҳа вакилларини   ва тараққиётига улкан ҳисса қўшиб келаётган машаққатли соҳа вакилларини   

27 июнь – Матбуот ва оммавий ахборот воситалари ходимлари куни  27 июнь – Матбуот ва оммавий ахборот воситалари ходимлари куни  
муносабати билан самимий муборакбод этамиз.муносабати билан самимий муборакбод этамиз.

Бугунги давр, глобал ахборот дунёси, қолаверса, мамлакатимизда давом  Бугунги давр, глобал ахборот дунёси, қолаверса, мамлакатимизда давом  
этаётган изчил ислоҳотларнинг мазмун-моҳиятини кенг жамоатчилик  этаётган изчил ислоҳотларнинг мазмун-моҳиятини кенг жамоатчилик  

ўртасида тарғиб этиш зиммангизга  ўртасида тарғиб этиш зиммангизга  
жиддий масъулият юкламоқда. Эътиборли жиҳати, республика қишлоқ  жиддий масъулият юкламоқда. Эътиборли жиҳати, республика қишлоқ  

хўжалигидаги янгиланишлар, деҳқон ва фермерларимизнинг шарафли меҳнатини  хўжалигидаги янгиланишлар, деҳқон ва фермерларимизнинг шарафли меҳнатини  
ёритиш, илғор тажрибаларни оммалаштириш ҳамда муаммоларни  ёритиш, илғор тажрибаларни оммалаштириш ҳамда муаммоларни  

кўтариб чиқишда ОАВнинг ўрни беқиёс. кўтариб чиқишда ОАВнинг ўрни беқиёс. 
 Шундай экан, ушбу қувончли айёмда барчангизга сиҳат-саломатлик,   Шундай экан, ушбу қувончли айёмда барчангизга сиҳат-саломатлик,  

шарафли фаолиятингизда  янги ютуқ ва омадлар тилаймиз.шарафли фаолиятингизда  янги ютуқ ва омадлар тилаймиз.
Байрамингиз муборак бўлсин!Байрамингиз муборак бўлсин!

ТАБРИК

ЖАМОАСИЖАМОАСИ

мамлакатимизда фаолият кўрсатаётган барча  мамлакатимизда фаолият кўрсатаётган барча  
матбуот  ва оммавий ахборот воситалари ходимларини касб  матбуот  ва оммавий ахборот воситалари ходимларини касб  

байрами билан табриклаймиз!байрами билан табриклаймиз!
Эътироф этиш керакки, университетимизда олий таълим  Эътироф этиш керакки, университетимизда олий таълим  

соҳасида амалга оширилаётган ислоҳотларни, илм-фан тараққиёти  соҳасида амалга оширилаётган ислоҳотларни, илм-фан тараққиёти  
йўлида фидойилик намуналарини кўрсатиб келаётган  йўлида фидойилик намуналарини кўрсатиб келаётган  

профессор-ўқитувчиларимизнинг улкан хизматларини тарғиб этишда  профессор-ўқитувчиларимизнинг улкан хизматларини тарғиб этишда  
ҳиссангиз беқиёс. Сизлар нафақат фаолиятимизни ёритувчи, балки олий таълим ҳиссангиз беқиёс. Сизлар нафақат фаолиятимизни ёритувчи, балки олий таълим 

ривожига камарбаста бўлган энг яқин ҳамкорларимизсиз.ривожига камарбаста бўлган энг яқин ҳамкорларимизсиз.
Заҳматли ва шарафли хизматингиз  Заҳматли ва шарафли хизматингиз  
роҳатини кўриб юриш насиб этсин.  роҳатини кўриб юриш насиб этсин.  

Айтар сўзларингиз ҳамиша кескир, қаламингиз ўткир бўлсин!Айтар сўзларингиз ҳамиша кескир, қаламингиз ўткир бўлсин!

27 июнь – Матбуот ва оммавий  27 июнь – Матбуот ва оммавий  

ахборот воситалари ходимлари куни  ахборот воситалари ходимлари куни  

муносабати билан ўзбекистонлик барча  муносабати билан ўзбекистонлик барча  

журналист ва соҳа вакилларини самимий  журналист ва соҳа вакилларини самимий  

муборакбод этамиз.муборакбод этамиз.

Жамиятда очиқлик ва ошкораликни  Жамиятда очиқлик ва ошкораликни  

таъминлаш, юртимиздаги кенг кўламли  таъминлаш, юртимиздаги кенг кўламли  

ислоҳотларни, жумладан,  ислоҳотларни, жумладан,  

Навоий кон-металлургия комбинати  Навоий кон-металлургия комбинати  

ишчи-хизматчиларининг меҳнат  ишчи-хизматчиларининг меҳнат  

фаолиятини, ютуқ ва ташаббусларини  фаолиятини, ютуқ ва ташаббусларини  

холисона ёритишда беминнат кўмак бериб  холисона ёритишда беминнат кўмак бериб  

келаётган ҳамкор ОАВ ходимларига  келаётган ҳамкор ОАВ ходимларига  

мустаҳкам соғлиқ, ижодий баркамоллик  мустаҳкам соғлиқ, ижодий баркамоллик  

ва янги муваффақиятлар  ва янги муваффақиятлар  

тилаймиз. тилаймиз. 

Касб байрамингиз муборак бўлсин!Касб байрамингиз муборак бўлсин!

БЕРДАҚ  НОМИДАГИ  БЕРДАҚ  НОМИДАГИ  
ҚОРАҚАЛПОҚ  ДАВЛАТ  УНИВЕРСИТЕТИҚОРАҚАЛПОҚ  ДАВЛАТ  УНИВЕРСИТЕТИ

“Навоий кон-металлургия комбинати” “Навоий кон-металлургия комбинати” 
акциядорлик жамияти жамоаси 

ЖАМОАСИЖАМОАСИ

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Нурхон ЭЛМИРЗАЕВАНурхон ЭЛМИРЗАЕВА

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (собиқ Ўзбекистон Республикаси  агентлиги (собиқ Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)да 2011 йил  оммавий коммуникациялар агентлиги)да 2011 йил  

14 июнда 0009-рақами билан рўйхатдан ўтказилган.14 июнда 0009-рақами билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 645 Буюртма рақами: Г – 645 
Адади: 5 881Адади: 5 881

Баҳоси келишилган нархда.Баҳоси келишилган нархда.
Топширилди – 19:50Топширилди – 19:50

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Сирожиддин САЙЙИД Сирожиддин САЙЙИД 

Дилшод ШОУМАРОВДилшод ШОУМАРОВ
Равшан МАМУТОВРавшан МАМУТОВ

Нодир ЖУМАЕВНодир ЖУМАЕВ

Гулшана ХУДОЁРОВА Гулшана ХУДОЁРОВА 

марказида терилди.марказида терилди.

МОҲИЯТ

27 июнь – Матбуот ва оммавий ахборот  27 июнь – Матбуот ва оммавий ахборот  
воситалари ходимлари куни билан ушбу соҳа  воситалари ходимлари куни билан ушбу соҳа  

вакилларини  вакилларини  
самимий қутлаймиз!самимий қутлаймиз!

Ғоят масъулиятли ва шарафли вазифаларни  Ғоят масъулиятли ва шарафли вазифаларни  
адо этишда сизларга юксак ижодий салоҳият,  адо этишда сизларга юксак ижодий салоҳият,  

улкан ютуқлар тилаймиз.улкан ютуқлар тилаймиз.
Касб байрамингиз қутлуғ бўлсин!Касб байрамингиз қутлуғ бўлсин!

САМАРСАМАРªªАНД ВИЛОЯТ  АНД ВИЛОЯТ  

“AVTOMOTOHAVASKORLAR”  “AVTOMOTOHAVASKORLAR”  
КЎНГИЛЛИ ЖАМИЯТИ ЖАМОАСИКЎНГИЛЛИ ЖАМИЯТИ ЖАМОАСИ

Муболаға эмас, икки ҳафтадан ошдики, 
деярли бутун дунё аҳли футбол оғушида 
яшаётир. Ғолиблар шодмон, мағлублар 
боши  эгик. Ким кулган, кимлар йиғлаган. 
Футболнинг (керак бўлса ҳамма спорт турида) 
темир қоидаси шу: қайсидир жамоа енгади, 
бошқаси енгилади, дуранг қайд этилса-да, 
эртага барибир ҳисоб тенглашмайди.

Ўзбекистон биринчи ўйинини 18 июнда 
колумбияликларга қарши ўтказиб, 1:3 ҳисобида 
ютқазганида ҳам аввалги кунгидек юрагимиз 
куймаган эди! Ё ёлғонми, айтинг! Негадир 
кўнгилнинг бир четида умид учқунлари бор 
эди (ҳеч бўлмаса, дуранг ўйнармиз ё минимал 
ҳисобда ютқазармиз, дегандай). Афсус, ўша 
учқун ҳам ўша тунда ўчди...

Энди бу ёғи гардкам, таваккал, ё устидан, 
ё остидан! Кўзимизни каттароқ очайлик, 
навбатдаги рақибимиз, яъни қил устида турган 
тақдиримизни белгилаши мумкин бўлган 
конголик йигитлар ҳам анойи эмас. 

Дарвоқе, 0:5 ҳисобда ютқазиб қўйганимиз 
– Португалия терма жамоаси бугун дунё 
рейтингида бешинчи ўринда турибди! Яна 
кимсан, таркибида Криштиану Роналдудан 
ўзини кам чоғламайдиган юлдузлар ҳам кам 
эмас. Кечаги ўйинда жамоа сардори бўлмиш 

Роналду 6 та Жаҳон чемпионати (2006, 2010, 
2014, 2018, 2022 ва ниҳоят 2026)нинг ҳар 
бирида гол ургани учун жаҳон футболи тарихида 
рекорд натижага эриша олган ягона футболчига 
айланди. Ҳалоли бўлсин!

Шу аламли ўйиндан бир кун аввал футбол 
илми бўйича қарийб академикликка даъвогар 
ижодкор Аҳрор Аҳмедовдан газетамиз учун 
тўрт қоғозча шарҳ ёзиб беришини илтимос 
қилдим. Кеча гаплашсам, “Оғайни, ишонасизми, 
ўша куни мақолани қоралай бошладим, эсимга 
ўзбек футболи афсоналари тушди, кейин 
ўйин бошланди ва... ҳисоб иккию ноль, тўрту 
нолга етгач, ҳафсалам пир бўлди. Эрталабгача 
уйқум келмади, нега, нега дейман ўзимга ўзим. 

Албатта, командамиздаги ички ва ташқи муҳит, 
техник ҳолат, ўйинчилар таркиби ҳали кўп таҳлил 
этилади, хулосалар чиқарилади. На илож, 
кучлига тан бериш керак. Хўш, энди “шанс” 
борми? Билмадим, башоратчилик қилмайин, 
лекин ваъда – ваъда, чемпионатдан кейин 
ёзаман”...  

Ижтимоий тармоқни кузатдим: таниқли 
шоир Сирожиддин Рауф Мавлоно Румийнинг 
“Бошқалардан устун бўлишимиз муҳим 
эмас. Муҳими, бугун кечаги ҳолатимиздан 
устунроқ бўлишимиздир!” деган ҳикматли 
сўзларини келтираркан, ўзи “Менимча, 
бу ҳикмат – бугуннинг гапи. Биз кечаги 
ҳолатимиздан анча баланддамиз. Худо 
хоҳласа, шу ишонч бизни янада юксакроқ 
кўтарилишимизга сабаб бўлади!” деб 
ёзибди. Адиб, муҳаррир Фаррух Жабборбек: 
“Ғалаба ҳар қандай тўдани бирлаштиради. 
Мағлубиятда ҳам сафи бузилмаган миллат 
кучлидир!” деган бўлса, санъат ва адабиётда 
ўзига хос ўрин топишга интилаётган Беҳзод 
Ҳамро “Балки гапиришга ҳаққим йўқдир. 
Аммо биз ЖЧга Кападзе билан чиққан эдик” 

деган кинояли изоҳ ҳам қолдирибди.
Энг зўр умидбахш назмий муносабатни 

шоир, журналист Нуриддин Эгамовдан ўтказиб 
айтиш қийин: 

Ўзингни тез қўлга ол, 
ҳали даврон олдинда, 
Кўксингни бермай ерга, 
Ҳаққа юзинг бур, болам, 
Сен чиқар шоҳсупанинг 
зиналари олтиндан, 
Рўйхатларнинг бошида 
тургайсан мағрур, болам, 
Умид – нажот, нур, болам, 
олға қараб юр, болам...
Биз сенга ишонгаймиз, 
сен ҳаммадан ЗЎР болам! 

Умид энг сўнгги дамда жон беради деганлари 
рост. Ноумид шайтон. Ўзбекистон терма 
жамоаси дарвозасига иккита тўп киритган 
Криштиану Роналдунинг “Ғалаба қозониш – 
бу менинг қонимда бор. Мағлубият эса мени 
янада кучлироқ қайтишга мажбур қилади” деган 
сўзлари бизнинг футболчиларга ҳам тегишли 
эканига ишонгим келади...

Норқобил ЖАЛИЛ

БЕДОР ЎЗБЕКИСТОН, УМИДВОР ЎЗБЕКИСТОН!

Хизматлар лицензияланган! Хизматлар лицензияланган!Хизматлар лицензияланган!


